
Saksnr. Utval Møtedato
025/22 Utval for næringutvikling og drift 01.06.2022

Tildeling frå næringsfond 2022
Kommunedirektøren sitt framlegg til vedtak:

· Det blir lagt opp til ein søknadsrunde for næringsfondet i 2022 med frist 1. oktober
· Dei økonomiske rammene for søknadsrunden blir avklart i utval for næringsutvikling og drift sitt møte 7. 

september

Utval for næringutvikling og drift 01.06.2022:

Handsaming:
Hogne Haugsdal-kommunalsjef Samfunnsutvikling orienterte i saka.

Utvalsleiar Stian Lavik-KRF sette fram følgjande framlegg:
Utval for næringsutvikling og drift legg opp til to tildelingar frå næringsfondet i 2022, éi med 
søknadsfrist 1.august og vedtak i september, og éi med søknadsfrist 1.oktober og vedtak i november.

For den første tildelingsrunden skal det tildelast NOK 300 000. Beløpet for neste tildelingsrunde vil ein 
koma attende til etter sommaren.

Utval for næringsutvikling og drift ber kommunedirektøren avslutta alle prosjekt som fekk støtte av 
næringsfondet i Lindås fram til 2019. Oversikt over unytta midlar skal leggjast fram i sak til utvalet i 
september 2022.

Framlegget frå S. Lavik vart sett opp mot rådmannen sitt framlegg.
Lavik sitt framlegg fekk 7 røyster og vart samrøystes vedteke.

ND- 025/22 Vedtak:
Utval for næringsutvikling og drift legg opp til to tildelingar frå næringsfondet i 2022, éi med 
søknadsfrist 1.august og vedtak i september, og éi med søknadsfrist 1.oktober og vedtak i november.

For den første tildelingsrunden skal det tildelast NOK 300 000. Beløpet for neste tildelingsrunde vil 
ein koma attende til etter sommaren.

Utval for næringsutvikling og drift ber kommunedirektøren avslutta alle prosjekt som fekk støtte av 
næringsfondet i Lindås fram til 2019. Oversikt over unytta midlar skal leggjast fram i sak til utvalet i 
september 2022.

Politisk handsaming



Saka skal avgjerast i utval for næringsutvikling og drift.

Kva saka gjeld
I denne saka skal utval for næringsutvikling og drift avklare kor mange søknadsrunder det skal vere for 
næringsfondet i 2022.

Bakgrunn
Saksopplysninger:
I følgje vedtektene til næringsfondet i Alver skal det vere to hovudtildelingar i året, med søknadsfrist 1. mai og 
1. oktober. Føremålet med næringsfondet er å bidra til næringsutvikling, vekst og fleire arbeidsplassar i 
kommunen. 
Siste tildeling frå næringsfondet blei gjennomført i november 2021. Det blei ikkje sett av nye midlar til 
næringsfondet i samband med økonomiplan 2022 – 2025.

Vurdering
På grunn av lite tilgjengelege midlar i næringsfondet, er det ikkje gjennomført ein søknadsrunde med frist 1. 
mai. Men det skal vere to hovudtildelingar per år, og utval for næringsutvikling og drift må vurdere om dette 
likevel skal gjennomførast i samsvar med vedtektene. 

Per 25.05.22 er det ikkje endeleg avklart kor mykje «frie» midlar som er tilgjengeleg i fondet, dette vil 
kommunedirektøren leggje fram til utvalsmøtet 01.06.22. I tillegg vil det vere tilgjengelege midlar frå tidlegare 
tildelingar som ikkje er nytta. Dette er midlar frå prosjekt i tidlegare Lindås kommune og frå tildelingar i Alver 
etter 2020. Ei avklaring på slike unytta midlar vil vere eit større kartleggingsarbeid, og det vil ikkje vere realistisk 
å få fram tal på dette før i september 2022. Kommunedirektøren vil prioritere ressursar til å kartlegge kor 
mykje unytta midlar som evt. kan tildelast nye prosjekt.

